
Монгол Улсын Их Хурлын 2009 оны намрын ээлжит чуулганы Хууль зүйн байнгын хороо, Төсвийн байнгын хорооны 12 дугаар сарын 01-ний өдөр /Мягмар гариг/-ийн хуралдаан 10 цаг 05 минутад Төрийн ордны “А” танхимд эхлэв.


Хууль зүйн байнгын хорооны дарга УИХ-ын гишүүн Х.Жекей ирц, хэлэлцэх асуудлыг танилцуулж, хуралдааныг даргалав. 


Хууль зүйн байнгын хорооны хуралдаанд ирвэл зохих 20 гишүүнээс 11 гишүүн ирж, 55.0 хувийн ирцтэй байв. Үүнд:


Чөлөөтэй: Х.Баттулга, Э.Бат-Үүл, С.Баяр, Р.Гончигдорж, Д.Лүндээжанцан

Өвчтэй: Б.Чойжилсүрэн


Төсвийн байнгын хорооны хуралдаанд ирвэл зохих 21 гишүүнээс 12 гишүүн ирж, 57.1 хувийн ирцтэй байв. Үүнд:


Чөлөөтэй: Д.Арвин, Х.Баделхан, Н.Батбаяр, С.Баярцогт, Л.Гантөмөр, Д.Ганхуяг, Д.Загджав, С.Оюун.


Өвчтэй: Ц.Даваасүрэн


Нэг. Өөрийн хөрөнгөөр гүйцэтгэн дараа төлөгдөх нөхцөлтэйгээр хэрэгжүүлэх хаягжилтын нэгдсэн тогтолцоо, иргэний ухаалаг үнэмлэх төслийн тухай УИХ-ын тогтоолын төсөл /анхны хэлэлцүүлэг/


 Хэлэлцэж буй асуудалтай холбогдуулан Монгол Улсын Засгийн газрын гишүүн, Монгол Улсын Тэргүүн Шадар сайд Н.Алтанхуяг, Харилцаа, холбооны зохицуулах хорооны дарга Б.Болдбаатар, Газрын харилцаа, барилга, геодези, зураг зүйн газрын дарга Ш.Батсүх, Улсын Их Хурлын Тамгын газрын Эрх зүй, хууль тогтоомжийн хэлтсийн ахлах зөвлөх С.Доржханд, Хууль зүйн байнгын хорооны зөвлөх Б.Баасандорж, Төсвийн байнгын хорооны зөвлөх Ё.Мөнхбаатар, Төсвийн байнгын хорооны референт Ш.Чинбат, Хууль зүйн байнгын хорооны референт Б.Хонгорзул нарын бүрэлдэхүүнтэй ажлын хэсэг байлцав.


УИХ-ын тогтоолын төслын анхны хэлэлцүүлэгтэй холбогдуулан УИХ-ын гишүүн Ц.Батбаярын асуусан асуултад УИХ-ын гишүүн Х.Жекей хариулж, тайлбар хийв.


УИХ-ын гишүүн Д.Одбаяр горимын санал хэлж, Э.Бат-Үүл, Ч.Сайханбилэг нар санал хэлэв.


Хэлэлцэж буй асуудлаар МАХН-ын бүлэг завсарлага авсан тул хуралдаан өндөрлөв.


Уг асуудлыг 10 цаг 00 минутад хэлэлцэж дуусав.


Хоёр. Хууль зүйн байнгын хорооны даргад нэр дэвшүүлэх тухай


Хэлэлцэж буй асуудалтай холбогдуулан УИХ-ын Хууль зүйн байнгын хорооны зөвлөх Б.Баасандорж, референт Б.Хонгорзул нарын бүрэлдэхүүнтэй ажлын хэсэг байлцав.


УИХ-ын гишүүн, МАХН-ын бүлгийн дарга Д.Лүндээжанцан Хууль зүйн байнгын хорооны даргад УИХ-ын гишүүн Бадмаанямбуугийн Бат-Эрдэнийн нэрийг дэвшүүлж, товч танилцуулав.


Нэр дэвшигчтэй холбогдуулан УИХ-ын гишүүдээс асуух асуулт болон санал гараагүй болно.


Х.Жекей: -Хууль зүйн байнгын хорооны даргад нэр дэвшигч УИХ-ын гишүүн Б.Бат-Эрдэнийг дэмжье.

Гишүүдийн олонхийн саналаар дэмжигдлээ.


Байнгын хорооны гишүүд УИХ-ын гишүүн Б.Бат-Эрдэнэд баяр хүргэв.


Байнгын хорооноос гарах санал, дүгнэлтийг УИХ-ын гишүүн Д.Одбаяр УИХ-ын чуулганы нэгдсэн хуралдаанд танилцуулахаар тогтов.


Хуралдаан 10 цаг 10 минутад өндөрлөв.


Тэмдэглэлтэй танилцсан:


ХУУЛЬ ЗҮЙН БАЙНГЫН
ХОРООНЫ ДАРГА






Х.ЖЕКЕЙ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ ХӨТЛӨГЧ






Б.БАТГЭРЭЛ

            
УИХ-ЫН 2009 ОНЫ НАМРЫН ЭЭЛЖИТ ЧУУЛГАНЫ

ХУУЛЬ ЗҮЙН БАЙНГЫН ХОРОО, ТӨСВИЙН БАЙНГЫН

ХОРООНЫ 12 ДУГААР САРЫН 01-НИЙ ӨДРИЙН

ХАМТАРСАН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ


Х.Жекей: -Энэ өдрийн амар, амгаланг айлтгая. Хууль зүйн байнгын хорооны ирцийг танилцуулъя.


Х.Жекей, Э.Бат-Үүл, Б.Бат-Эрдэнэ, Р.Гончигдорж, Ц.Мөнх-Оргил, Д.Одбаяр, Ч.Сайханбилэг, Д.Тэрбишдагва, З.Энхболд нарын гишүүд ирсэн. Хууль зүйн байнгын хорооны ирц бүрдсэн байна.


Ч.Улаан: -Төсвийн байнгын хорооны ирц бас хүрсэн байна. Ч.Хүрэлбаатар, Р.Амаржаргал, Х.Баделхан, Ц.Батбаяр, С.Баярцогт, Д.Дамба-Очир, Д.Дэмбэрэл дарга ирцэнд орсон, Д.Зоригт, Ц.Сэдванчиг, Ч.Улаан, Д.Хаянхярваа, О.Чулуунбат нарын гишүүд ирсэн байна. Төсвийн байнгын хорооны ирц 52.4 хувийн ирцтэй байна. Хамтарсан хуралдаанаа нээж хуралдуулъя.


Х.Жекей: -Байнгын хорооны ирц бүрдсэн тул Төсвийн байнгын хороо болон Хууль зүйн байнгын хороодын 2009 оны 12 дугаар сарын 01-ний өдрийн хамтарсан хуралдаан нээснийг мэдэгдье.


Хуралдаан хамтран нэг асуудал хэлэлцэнэ. Хэлэлцэх асуудлаа танилцуулъя.


-Өөрийн хөрөнгөөр гүйцэтгэн дараа төлөгдөх нөхцөлтэйгээр хэрэгжүүлэх хаягжилтын нэгдсэн тогтолцоо, иргэний ухаалаг үнэмлэх төслийн тухай УИХ-ын тогтоолын төсөл /анхны хэлэлцүүлэг/.


Хэлэлцэх асуудалтай холбогдуулан саналтай гишүүд байна уу?


Ц.Батбаяр: -Ухаалаг үнэмлэхийн асуудал үнэхээр улс орны хэмжээнд чухал асуудал. Тэгэхдээ үүнийг үндсэндээ нэлээн сайн ярьж хэлэлцэх ёстой юм. Ялангуяа эргэн төлөгдөх нөхцөл, дараа нь үүний цаад талын нууцлал гээд Монгол улсын хувь заяатай холбоотой асуудал байгаа юм. Тийм учраас үүнийг намын бүлгүүд дээр хэлэлцээгүй байж яагаад оруулж ирж байгаа юм бэ? Эхлээд намын бүлэг дээр зайлшгүй хэлэлцэх ёстой. Хууль зүй байнгын хорооны дарга, Төсвийн байнгын хорооны дарга аа. Ямар учраас гэнэт орж ирэв? Үүнд хариулт өгөөч. Энэ бол гарцаагүй Монгол улсын хувь заяатай холбоотой асуудал шүү. Тэрнээс биш зүгээр Байнгын хороогоор гэнэт орж ирээд, гэнэт гарч ирээд. Бид болохгүй гээд Их Хурлаар шийдвэр гаргасан шүү дээ.


Х.Жекей: -Ц.Батбаяр гишүүний асуултад хариулъя. Эдийн засгийн байнгын хороо хэлэлцэх эсэхээ яриад, чуулганд ороод, Их Хурлын даргаас анхны хэлэлцүүлгийг холбогдох Хууль зүйн байнгын хороо, Төсвийн байнгын хороодын хамтарсан хуралдаан хийгээд, Эдийн засгийн байнгын хороонд саналаа өгөөд, оруулж ирье гэсэн чиглэлийн дагуу орж ирж байгаа юм.


Ц.Батбаяр: -Наадахыг чинь би болохгүй гэж хэлээд байгаа шүү дээ. Үүний цаана маш олон янз бүрийн асуудал яваад байгаа. Тийм учраас зайлшгүй эхлээд бүлэг хэлэлцэж байж, дараа нь явах ёстой.


Д.Одбаяр: -Уг нь их чухал асуудал. Хугацаа алдаж болохгүй асуудал юм. 07 дугаар сарын 03-ны өдөр Засгийн газар өргөн барьсан. Өнөөдөр яригдаад явж байна. Ц.Батбаяр гишүүний хувьд санал хэлж байна. Манай бүлэг хэлэлцээгүй шүү дээ. Ардчилсан намын бүлэг хэлэлцсэн юм байна шүү дээ. Манайх хэлэлцээгүй юм. Тийм учраас үүнийг ойлгоод 7 хоног ч юмуу, горимын санал гэж үзээд хойшлуулъя.


Х.Жекей: -Горимын санал байна гээд санал хураагаад шийдье. Бүлгээр хэлэлцсэний дараа ярья гэе. Хэрэв санал хураагаад хэлэлцье гэвэл хэлэлцээд явах нь байна шүү дээ. Тэгж ойлгож болох уу?


Ч.Улаан: -Тийм горим гаргаж байгаа бол горимоо хэлчих. Тэгвэл санал хураагаад шийдье.


Х.Жекей: -Эсвэл завсарлага авчихъя. Одоо санал хураахаар чинь хэлэлцье гэвэл хэлэлцээд явна шүү дээ.


Ц.Батбаяр: -Бүлгийн дарга байхгүй юм чинь завсарлага авч болохгүй шүү дээ.


Х.Жекей: -Төлөөлж авч болно шүү дээ. Бүлгийн дарга Д.Лүндээжанцантай утсаар холбогдчих.


Ч.Сайханбилэг: -Ер нь Их Хурлын Дэгийн хууль дээр заалт байдаг юм, гишүүд ээ. Тухайн асуудлыг бүлгээр хэлэлцээгүй нь асуудлыг хойшлуулах үндэс болохгүй гээд. 

Ц.Батбаяр: -Энэ бол чухал асуудал шүү.


Д.Одбаяр: -Наадах чинь 5, 6 жил яригдаж байгаа учраас сайн ойлголцоод зөв явуулчих ёстой юм. Манай бүлэг хэлэлцье. Энэ шийдэх ёстой, олон засаг дамжаад явчихлаа. Би үүнийг түргэн шийдэх талд байгаа.


Х.Жекей: -МАХН-ын бүлэг 1 дэх өдрийнхөө бүлгийн хуралдаанаар ярилцаад дараагийн 7 хоногийн төлөвлөгөөнд оруулъя.


Э.Бат-Үүл: -Яг дэгээ барих юм бол МАХН-ын бүлэг “бид 1 дэх өдөр үүнийг хэлэлцэнэ” гээд завсарлага авах ёстой юм. Тэгэхгүй бол саяын Ч.Сайханбилэг гишүүний хэлж байгаа дэгтэй зөрчилдөнө шүү. Албан ёсоор завсарлага авах юм.


Х.Жекей: -Албан ёсоор МАХН-ын бүлгийн гишүүд санал гаргасан учраас манай намын бүлэг энэ асуудал дээр завсарлага авч байна. Дараагийн 7 хоног хүртэл. Хууль зүйн байнгын хороо “В” танхимд Байнгын хорооны даргын асуудал ярилцана. Төсвийн байнгын хороо энд үргэлжлэн хуралдана. Гишүүдэд баярлалаа. 


“В” үргэлжлэл.


Х.Жекей: -Гишүүдийн ирц хангалттай байна. Хоёр дахь асуудалдаа орж байна. Ирцийг протоколд оруулъя. Х.Жекей, Э.Бат-Үүл, Б.Бат-Эрдэнэ, Д.Дэмбэрэл дарга ирцэнд орсон, Ц.Мөнх-Оргил, Д.Лүндээжанцан, Д.Одбаяр, Д.Оюунхорол, Ч.Сайханбилэг, Ж.Сүхбаатар, Д.Тэрбишдагва, З.Энхболд нарын гишүүд ирсэн байна.


Хуралдаанаа үргэлжлүүлье. Байнгын хорооны даргад нэр дэвшүүлэх асуудал байнаа. УИХ-ын чуулганы хуралдааны дэгийн тухай хуулийн 15.1-д заасны дагуу Байнгын хорооны бүрэлдэхүүнд орсон гишүүдийн дотроос Байнгын хорооны даргад нэр дэвшүүлэх ийм хууль, журамтай. 


Байнгын хорооны даргад нэр дэвшүүлэх саналтай гишүүн байна уу?


Д.Лүндээжанцан: -Өчигдөр МАХН-ын бүлэг хуралдаж Хууль зүйн байнгын хорооны даргад нэр дэвшүүлэх асуудлыг хэлэлцсэн. Байнгын хорооны бүрэн эрхийн хугацаа 1 жилийн хугацаатай байна гэсэн хуулийн заалтын дагуу сонгууль хийх болж байна. Ингээд манай Х.Жекей дарга Хууль зүйн байнгын хорооны даргын үүрэгт ажлыг 1 жилийн хугацаанд сайн гүйцэтгэж ирсэн гэж гишүүний хувьд боддог. Энэ удаагийн Байнгын хорооны даргад Бадмаанямбуугийн Бат-Эрдэнэ гишүүний нэрийг дэвшүүлж байна.


Б.Бат-Эрдэнэ гишүүн өнгөрсөн дөрвөн жил мөн Хууль зүйн байнгын хороонд ажилласан. Хуульч мэргэжилтэй, магистр, докторант. Хууль зүйн байнгын хорооны ажлыг удирдаад, биднийг зохион байгуулж явна гэдэгт итгэж байгаа учраас бид Б.Бат-Эрдэнэ гишүүний нэрийг дэвшүүлэхээр тогтсон юм. Ингээд Б.Бат-Эрдэнэ гишүүний нэрийг дэвшүүлж байна.


Х.Жекей: -Д.Лүндээжанцан гишүүнд баярлалаа. Өөр нэрээ нэмж дэвшүүлэх хүн байна уу?


-Алга байна.


Б.Бат-Эрдэнэ гишүүнээс асуух асуулттай гишүүн байна уу?


-Алга байна.


УИХ-ын чуулганы хуралдааны дэгийн тухай хуулийн 15.4-т заасны дагуу гишүүд нэр дэвшигчийн талаар үг хэлж болно гэж заасан байгаа. Үг хэлэх гишүүн байна уу?


-Алга байна.


Санал хураалт явуулъя. Хууль зүйн байнгын хорооны даргад нэр дэвшигч УИХ-ын гишүүн Б.Бат-Эрдэнийг дэмжье гэсэн гишүүд гараа өргөнө үү.

Гишүүдийн олонхийн саналаар дэмжигдлээ.


УИХ-ын гишүүн Б.Бат-Эрдэнийг Хууль зүйн байнгын хорооны даргаар нэр дэвшүүлж байна. Байнгын хорооноос гарах санал, дүгнэлтийг нэгдсэн хуралдаанд Д.Одбаяр гишүүн танилцуулъя.


Хууль зүйн байнгын хороо 1 жил гаруй бид хамт ажиллалаа. Та бүгдийн туршлага дээр тулгуурлаж, та нөхдийн дэмжлэгтэйгээр 1 жил энэ албанд сайхан үүрэг гүйцэтгэлээ. Та бүхэнд баярлалаа. Цаашдаа ч бид хамтран ажиллана. Ингээд Б.Бат-Эрдэнэ гишүүнд гишүүдийн нэрийн өмнөөс амжилт хүсье. /алга ташив/


Хуралдааны үйл ажиллагаа дууссан тул хуралдааныг хаасныг мэдэгдье. Гишүүдэд баярлалаа.


Соронзон хальснаас буулгасан:


ХУРАЛДААНЫ ТЭМДЭГЛЭЛ ХӨТЛӨГЧ





Б.БАТГЭРЭЛ

